
Kirish. Mehnatsevarlik oʻzbek xalqining eng ajoyib va goʻzal fazilatlaridan biridir. U 

qanday tuzumda yashamasin yaratishdan, mehnat qilib kun koʻrinishdan, farzandlarini 

ham mehnat qilishga oʻrgatishdan toʻxtamagan. Aholini mehnat migratsiyasi bozor iqtisodiyoti 

va jamiyatimiz farovonligi taʼminlanishini siyosatimiz talablariga mos ravishda yangi 

koʻrinishga koʻtaradi va mehnatga yangi munosabatlarni shakllantiradi. 

Jamiyatimiz sohalaridagi tarkibiy oʻzgarishlarning migratsiya jarayonlarining 

rivojlanishiga taʼsiri, Prezident Shavkat Mirziyoyev taqdim etgan Yangi Oʻzbekistonning 

strategik ustuvor yoʻnalishlari “2017-2021-yillarda Oʻzbekiston Respublikasini 

rivojlantirishning beshta ustuvor yoʻnalishi boʻyicha Harakatlar strategiyasi”da belgilab 

berilgan. Shuningdek,Oʻzbekistonda keyingi islohotlarning muhim va maqsadli vazifalarini aks 

ettiruvchi 2022–2026 yillarga moʻljallangan taraqqiyot strategiyasi loyihasida belgilab berilgan 

ustuvor yoʻnalishlardan biri “Harakatlar strategiyasidan – Taraqqiyot strategiyasi sari” 

tamoyili ilgari surilayotgani bejiz emas. Avvalo, Harakatlar strategiyasidagi har bir yoʻnalishni 

taraqqiyotning yangi koʻrinishida mantiqiy asosda rivojlantirish hamda jamiyat farovonligini 

yangi ustuvor natijalarga erishish nazarda tutilmoqda. 

Taraqqiyot strategiyasida koʻzda qonun ustuvorligini ta'minlash, konstitutsiyaviy 

islohotni hayotga izchil tatbiq etish, milliy iqtisodiyotni rivojlantirish, kuchli ijtimoiy siyosatni 

amalga oshirish, ma'naviyatni rivojlantirish, shuningdek, global muammolarga 

Oʻzbekistonning munosabati, xavfsizlik va tashqi siyosat borasidagi muhim vazifalar qamrab 

olingan boʻlib, mazkur yoʻnalishda olib borilayotgan islohotlar xalqimizni rozi qilishga hamda 

Yangi Oʻzbekistonning xalqaro maydonda keng eʼtirof etilishiga xizmat qilmoqda. Bu esa 

mamlakatda amalga oshirilayotgan yangi bosqichdagi islohotlar, olib borilayotgan pragmatik 

ichki va tashqi siyosatning qanchalik toʻgʻri va samarali ekanidan dalolat beradi. 

Shu oʻrinda yurtboshimizning “bir hayotiy haqiqatni taʼkidlamoqchiman – bugun zamon 

har qachongidan ham tezlashdi. Farovonlik oshgani sayin aholimizning talab va ehtiyojlari ham 

ortib bormoqda” [1] degan tamoyil asosida xalqimiz hayotini tubdan yaxshilash boʻyicha olib 

borayotgan keng koʻlamli ijtimoiy islohotlarga guvoh boʻlamiz. 

Mamlakatimizda aholi ehtiyojlarini ortishi mehnat migratsiyasini jadal suratda ortishiga 

sabab boʻlmoqda. Aholi migratsiyasi oʻz navbatida jamiyatimiz iqtisodiyotiga va jamiyat 

farovonligiga sezilarli darajada hissa qoʻshmoqda. 

Hozirgi kunda mehnat migratsiyasini yangi ijtimoiy munosabatlarning tarkib topishi 

jarayonida ijtimoiy muhit falsafiy jihatdan tahlil qilish masalasi muhim ilmiy ahamiyatga 

egadir. 

Adabiyotlar tahlili va metodologiya. Xalqaro mehnat migratsiya jarayoni 

ishtirokchilarini tavsiflovchi asosiy tushunchalarni talqin qilishda, aholi harakatining mohiyati 

https://doi.org/10.47390/SP1342V3I6/SY2023N18


SCIENCEPROBLEMS.UZ-Ижтимоий-гуманитар фанларнинг долзарб муаммолари № S/6 (3)-2023 

 

125 
 

va rolini tushunishda yagona yondashuvning yoʻqligi turli nazariyalarni har tomonlama koʻrib 

chiqish va ulardan eng aniq ilmiy nazariyalarni aniqlashni taqozo etadi.  

Bizning fikrimizcha migratsiya jarayonini talqin qilishda jamiyatning barcha sohalari 

nuqtai nazardan ilmiy tahlil etilishi davomida migratsiya mustqail fan (migratsialogiya) sifatida 

shakllanishi barcha sohalar migratsiyani ijtimoiy iqtisodiy, siyosiy, maʼnaviy, demografik 

xususiyatlari talqin etib, ular har tomonlama ilmiy tahlil qilinib tadqiqot natijalari, boshqa 

tarmoq sohalar oʻrtasidagi aloqalarni ochib berishga xizmat qiladi. 

Shu oʻrinda, mehnat migratsiyasini asosiy yoʻnalishlarini oʻrganishda: 

− A.I. Kuzminni ilmiy tasnifiga nazar solsak, migratsiyani yettita asosiy 

yondashuvini – demografik, sotsiologik, tarixiy, huquqiy, psixologik, falsafiy va iqtisodiy 

yoʻnalishlarini kuzatishimiz mumkin. Unda asosan muhojirlarning yangi ijtimoiy, madaniy va 

etnik muhitga moslashishi bilan bogʻliq muammolarga qaratilgan nazariyalar ilgari surilgan. 

Donor va ratsipiet mamlakatlarning aholi potensiali koʻp jihatdan migrantlar shaxslararo 

munosabatlarga, vatandoshlar jamoalarining mavjudligiga (diaspora), oilaviy va doʻstlik 

rishtalariga, etnik guruhning migrant xalqining tarixiy anʼanalariga bogʻliqligi yoritilgan. 

− A.Sovi, A.Landrilar demografik holatni tahlil qilib, migratsion jarayonni aholi 

populyatsiyalarini (umumiy aholi soni) ortishi bilan bogʻliq muammolarni oʻrgangan. 

− Tarixiy yondashuv barcha davlatlar, mintaqalar va butun dunyoda migratsiya 

harakati tarixiga oid manbalar, shuningdek, mehnat migratsiyasi sohasidagi ilmiy 

tadqiqotlarda migratsion harakatning rivojlanish tarixiga oid nazariyalar D.S. Shelestov, V.M. 

Kabuzan, V.A.Ionsev[8] kabi olimlar tomonidan oʻrganilgan.  

− Shu oʻrinda Oʻrta Osiyo xalqlari tarixiga oid sarkarda Amir Timur boshqaruvida, 

aniqrogʻi, 1342—1405 yillar orasida Temur davlatini barpo etish, qoʻshni mamlakatlar va 

xalqlar bilan boʻlgan munosabatlar, savdogar va sayyohlarga alohida eʼtibor qaratilishi oʻsha 

davrda shakllangan migratsiyaning barcha koʻrinishidagi harakatlar   Movarounnahrning 

ijtimoiy-iqtisodiy, siyosiy, maʼnaviy rivojiga ijobiy taʼsir koʻrsatdi.  

− Psixolog V.I.Perevedentsev, T.I.Zaslavskaya, V.M.Moiseenkolar ilmiy 

yondashuvida migratsiyani harakatlantiruvchi omillari bilan bir qatorda Shaxs va guruh 

oʻrtasida sodir boʻladigan munosabatlar, ularning xulq-atvorini oʻrganishga urgʻu berdi. 

− V.I. Mukomel, E.S. Painlarning huquqiy yondashuvi turli toifadagi muhojirlarning 

huquqiy ximoyalanganligini aniqlashga qaratilgan. xalqaro va ichki huquq normalarini 

tayangan holda migrantlarning asosiy huquqlarini tartibga soluvchi huquqiy normalar, qonun 

hujjatlarini ishlab chiqish va har ikki tomon manfaatlarini himoya qiluvchi siyosatni amalga 

oshirish imkoniyatlarini ishlab chiqishga qaratilgan. 

− Iqtisodiy yondashuv universal hisoblanib, ushbu yondashuv doirasida 

migratsiyani oʻrgangan rossiyalik mutaxassislardan L.A.Abalkin, G.S.Vitkovskaya, 

J.A.Zaionchkovskaya, L.L.Rybakovskiy, A.V.Topilinlar hisoblanadi. Ularning ilmiy tadqiqotlarida 

migratsiya jamiyat ehtiyojlariga muvofiq mehnatga layoqatli aholining tartibga soluvchi 

omillaridan biri sifatida mehnat resurslarini ularning malaka darajasiga qarab qayta 

taqsimlash katalizatori, mehnat bozorida raqobatni oshirish va rivojlanishiga sabab boʻladi. 

Muhokama va natijalar. Biz, migratsiya harakatining qaysi turlari haqida soʻz 

yuritmaylik, migratsion jarayonlarning barchasida birlamchi ehtiyojlaariga (tirikchilikka) 

boʻlgan iqtisodiy ehtiyoj bilan uzviy bogʻliqligi ifodalanib, yaʼni iqtisod migratsiyasi birinchi 

navbatda mehnat migratsiyasini tashkil etadi. Mehnat migratsiyasi jarayoning mehnat bozorida 

taqsimlanadi. 

Taraqqiyotning hozirgi bosqichida iqtisodiyotining oldida turgan dolzarb 

muammolardan biri mehnat bozorini shakllantirish va samarali rivojlantirishdir. Tadqiqotchi 

V.A.Pavlenkovning fikricha, bozor iqtisodiyotida mehnat bozori yollanib ishlashga loyiq 

kishilarning barchasini: ham yollanma mehnat bilan band boʻlganlar, ham band boʻlmaganlarni 

qamrab oladi. Baʼzi bir tadqiqotchilar mehnat bozorini ish haqi va daromadlarning erkin 

harakati orqali mehnatga talabni va ishchi kuchi taklifini oʻzini-oʻzi tartibga soluvchi mexanizm 

sifatida talqin qiladilar.  

Jamiyat farovonligining oʻziga xos jihati shundaki, mamlakatdagi islohotlarning 

navbatdagi bosqichlaridan biri iqtisodiyotni rivojlantirish; iqtisodiyotni tiklash va yangi ish 

oʻrinlari yaratishning mustahkam poydevori sifatida mahalliy xomashyo asosida mahsulot 

ishlab chiqarishni kengaytirishga qaratilgan. Mamlakatda jamiyatning hozirgi rivojlanishi 

ishchi kuchining iqtisodiyot tarmoqlari va jamiyat boʻyicha taqsimlanishi bilan tavsiflanadi, bu 

esa mehnat resurslarining davomiy taqsimlanishiga olib keladi. 

Tadqiqotlar natijasiga koʻra, 2000 yilda aholi orasida kichik biznes va xususiy 

tadbirkorlik sohasida ish bilan band boʻlganlar soni 4,5 million kishidan koʻprogʻini tashkil 

etgan[9] boʻlsa, 2010 va 2021 yillarda esa bu koʻrsatkich 8,6 va 10,6 million kishini tashkil 

etdi[10]. 2000 yilga nisbatan ushbu sohada band boʻlganlar soni 6,1 million kishiga, yaʼni 

2,35[5] marotaba ortdi. Mamlakat iqtisodiyotida band boʻlganlarning umumiy sonida kichik 

biznes va xususiy tadbirkorlikning ulushi 2020 yilda 73,8 foizni tashkil etdi, 2000 yilda esa bu 

koʻrsatkich 49,7 foiz band boʻlganlarni tashkil qilar edi. 

Jamiyatimizni farovonligiga ulkan hissa qoʻshgan qurilish sohasida 2020 yil oxirida 71 

foizni (2000 yilda esa 38,4 foiz), sanoatda 25,8 foizni (2000 yil — 12,9 foiz) tashkil etdi. Bunda 

ishchi kuchiga boʻlgan potensialni ortishi natijasida ichki migratsiya harakati ortishi 

bandlikning yuqori darajada taʼminladi.Ushbu faoliyatining barqarorligi hozirgi va kelajakda 

tashqi mehnat migratsiyasini sezilarli darajada kamaytirishi mumkin. 

Jamiyatimizda mehnat migratsiyasi jadallik bilan ortib borishini sabablaridan biri aholi 

zichligi hisoblanadi. 2022 yil chorak holatiga koʻra, Oʻzbekistonda doimiy aholi soni 35,4 mln 

kishini tashkil etib, 2021 yilga nisbatan 738,3 ming kishiga yoki 2,1 foizga oʻsdi[10]. 2023 

yil holatiga koʻra mamlakatimizda doimiy aholi soni 36,372,276[6] tashkil qilmoqda. 

Mamlakatimizda aholi zichligi — har kv. km.ga 78,9 nafar kishiga teng. Bu 2021 yilning 

2022 yilning yakuniga (77,3 kishi) nisbatan 1,6 kishiga koʻpdir. Hududlar kesimida tahlil qilsak; 

(2.2. tablitsa) 

   

2.2. tablitsa[11] 

2022 yilda xududlar kesimi bo‘yicha aholini zichligi ko‘rsatkichi 

№ Xududlar har kv. km.ga 

1 Toshkent shahrida 6428,2 

2 Andijon viloyatida  760,1 

3 Farg‘ona viloyatida  578,9, 

4 Namangan viloyatida  395,8 

5 Samarqand viloyatida  241,5 

* Jadval muallif tomonidan ishlab chiqilgan 

Demak, aholining eng yuqori zichligi Toshkent shahrida har kv. km.ga 6428,2 nafarni 

tashkil etadi. Eng past koʻrsatkichlar Navoiy viloyatida — 9,3 kishida qayd etilgan. 

2022 yilning boshida aholi soni 35,27 mln kishini tashkil etgan boʻlsa, ikkinchi yarmida 

130 mingga bordi. Aynan, shaharda aholi soni 18,02 mln kishini (jami aholining 50,9 foizi), 

qishloq aholisi esa 17,4 mln kishini (49,1 foiz) tashkil qildi. Mamlakatimizning zamonaviy 

taraqqiyoti, jadal suratlarda sanoat markazlarini rivojlanishi natijasida qishloq aholisining 

migratsiyasi yangi ishchi kuchiga boʻlgan talabni ortishiga olib keldi.  

Shu oʻrinda, Qoraqalpogʻiston Respublikasi va Xorazm viloyatining bir qator 

tumanlaridan mamlakatimiz poytaxti Toshkent shahri va Toshkent viloyatlariga sezilarli 

darajada aholi oqimi kirib keladi, bu esa ichki migratsiyani shakllantiradi va jamiyat iqtisodiy 

ijtimoiy sohasini rivojlanishiga olib keladi. 

Shuni alohida ta'kidlash kerakki, respublikamizda 70-80 ming nafar yoshlar oliy oʻquv 

yurtini tamomlamoqda, lekin mutaxassisligi boʻyicha ish oʻrinlarni yetarli emasligi, nisbatan 

ish haqining pastligi, mehnat bozorini torligi oliy maʼlumotli yoshlarni xorijiy mamlakatlarda 

ish izlashiga sabab boʻladi. Oqibatda oliy maʼlumotga ega boʻlgan shifokor va muhandislar, 

dasturchi hamda texnologlar chet mamlakatda mehnat migratsiyasini amalga oshirishi, 

intellekt koʻchishi “brain drain”)jarayonlariga[12], yaʼni mamlakat ziyolilarining muhojirlikka 

ketishiga sabab boʻlmoqda. Misol uchun, Yevropa yoki Amerika Qoʻshma Shtatlarida axborot 

texnologiyalari sohasida dasturchining oʻrtacha maoshi taxminan 6-10 mingdan ortiqni tashkil 

qilsa, Rossiyada bunday mutaxassisning oylik maoshi taxminan 1,5-2 ming dollarga boradi. 

Respublikada keng koʻlamli investitsiya siyosati olib borilmoqda. Iqtisodiyot 

tarmoqlarni modernizatsiya qilish, jalb qilingan investitsiyalarning samaradorligini oshirish 

yoʻlga qoʻyilmoqda. Jumladan, tashqi (xorijiy kreditlar, migrantlar oʻz oilalariga yuborgan 

mablagʻlar va boshqalar) va ichki mablagʻ (aholining shaxsiy mablagʻlari, tijorat banklari 

kreditlari, xususiy tadbirkorlik va boshqalar) hisobidan mamlakat yalpi ichki mahsulotida 

investitsiyalar ulushining ortishi kuzatilmoqda. Investitsiyalar ulushi 2020-yil natijalariga 

koʻra mamlakat yalpi ichki mahsulotidagi 37 foizga yetdi va dinamik oʻsish tendensiyasi 

kuzatildi[2], bu koʻrsatkich oʻz navbatida jamiyatimizni turli sohalari rivojiga katta hissa 

qoʻshmoqda. 

Dissertant Oʻzbekistondagi bandlik darajasi, tashqi va ichki mehnat migratsiyasi 

jarayonlariga taʼsir koʻrsatuvchi muhim ijtimoiy-iqtisodiy omillarni tizimlashtirgan. 

Jamiyatimiz farovonligini taʼminlanishida mehnat migratsiyasi harakatchanligini koʻtarilishi va 

pasayishiga taʼsir etuvchi omillar tahlili oʻtkazildi. 

                   

 

 

6 Navoiy viloyatida  9,3 

7 Qoraqalpog‘istonda 11,7 

8 Buxoro viloyatida  49,3 

9 Jizzax viloyatida  68,4 

10 Qashqadaryoda 119,8 

      2.1.Jadval 

 
*Жадвал муаллиф томонидан ишлаб чиқилган 

“2022-2026-yillarda Yangi O‘zbekistonni rivojlantirish strategiyasi”ning muvaffaqiyatli 

amalga oshirilishi mamlakatda bandlik va ishsizlik darajasini sezilarli darajada pasayishi, 

farovonlik darajasining oshishi, tashqi mehnat migratsiyasini kamayishiga erishish kutilmoqda. 

Xulosa. Mamlakatlarda migratsiya jarayonlarining rivojlanish xususiyatlarini tahlil 

qilish natijasida quyidagicha xulosalarga kelish mumkin: 

- 2022–2026 yillarga moʻljallangan taraqqiyot strategiyasi loyihasida belgilab berilgan 

ustuvor yoʻnalishlardan biri “Harakatlar strategiyasidan – Taraqqiyot strategiyasi sari” 

tamoyilidagi iqtisodiy oʻzgarishlar, yangi ish oʻrinlarni yaratish, yoshlar bandligini taʼminlash, 

aholi farovonligini oshirish, mehnat migratsiyasini tartibga solish orqali harakatni kamayishiga 

imkon berdi; 

- Oʻzbekiston bilan tashqi mehnat migratsiyasi boʻyicha ishonchli hamkorlik qilayotgan 

mamlakatlar bilan yanada mustahkam aloqalarni yoʻlga qoʻyilishi talab etiladi. Shu oʻrinda, 

hukumatimiz tomonidan chet eldagi mehnat muhojirlarimiz huquqlarini himoya qilishni 

takomillashtirish;  

- Oʻzbekiston global migratsiya jarayonlari faol ishtirokchisi hisoblanadi. Shuni 

kuzatishimiz mumkinki, oxirgi 30 yil ichida Oʻzbekistonni doimiy yashash uchun tark etgan 

aholi soni 1,67 million kishini tashkil etadi 

Oʻzbekistondan mehnat migratsiyasi jarayonlarini takomillashtirish, qonuniy 

migratsiyaning aniq va qulay mexanizmlarini yaratish orqali aholini noqonuniy migratsiyadan 

saqlashga, mamlakatda emigratsiya hajmini kamaytirishga imkon beradi; 

- Tadqiqotda migratsiya harakatini ijobiy va salbiy jihatlari yoritilgan. Mamlakatda 

migratsiyani salbiy oqibatlari, jumladan “aqlning koʻchishi”, migrant bollarini psixologik holati, 

ayrim oilalar er koʻp yillar uzoqda yashaganligi oqibatida ajrimlarni koʻpayishi kabi xavfni 

kamaytirish va ijobiy taʼsirlarni maksimal darajada oshirishga qaratilgan chora tadbirlarni 

kuchaytirish lozim; 

Yuqoridagi xulosalardan kelib chiqib, mamlakatdagi mehnat migratsiyasi 

jarayonlarining oʻziga xos xususiyatlari va tendensiyalari, ularning jamiyat ijtimoiy-iqtisodiy 

vaziyatiga taʼsiri va uning oqibatida yuzaga keladigan ijobiy va salbiy holatlar har tomonlama 

tizimli ilmiy tahlilni talab qiladi. Muallifning fikricha, jamiyatimiz istiqboli uchun mehnat 

migratsiyasini davlat tomonidan tartibga solinishi, mamlakatning demografik rivojlanishi, 

mutaxassislarni yoʻqotish, pul aylanmasini oshirish, migrant bolalari psixologiyasidagi 

oʻzgarishlarni oʻrganish kabi koʻplab masalalar bugungi kunning dolzarb 

muammolaridan hisoblanadi. 

